
Pwogram Egzamen Eta Nouyok

Atenn ekselans nan edikasyon

Konsey Administrasyon Inivesite Eta Nouyok la te fikse nom
aprantisaj ki elve pou tout elév yo. Nan sal klas nan tout eta a,
pwofese yo ap bay enstriksyon ki aliyen ak nom sa yo. Epitou
pwofese yo kontinyelman ap evalye pwogre elév yo pou yo ka
rive satisf¢ nom sa yo.

Pou yo ka bay lekol yo,
pwofes¢ yo, ak paran yo yon
evalyasyon sou reyisit elév yo,
Eta Nouyok te devlope
Pwogram Egzamen Eta
Nouyok la. Yo pral bay
egzamen estandadize sa yo
chak ane nan menm l¢ epi
egzamen sa yo pral teste elev
ki nan klas 3yém ane a 8yem
ane pou yo demontre konesans yo ak kapasite yo nan lang
angle ak nan matematik.

Gid sa a genyen enfomasyon ki reponn kek kesyon paran yo
poze souvan konsenan Pwogram Egzamen Eta Nouyok la.
Li eksplike nom yo fikse pou lang angle ak matematik epi li
dekri egzamen ki pral mezire reyisit elev la. Epitou gid sa a
genyen sijesyon sou fason ou ka ede timoun ou yo satisfe
Nom Aprantisaj Eta Nouyok la epi prepare yo pou yo pran
egzamen sa yo (gade paj 8 ak 9).

L¢ yo travay ansanm, paran yo ak pwofese yo ka ede elev yo
aprann plis epi bay bon pefomans nan egzamen enpotan sa
yo. Enfomasyon ki nan ti liv sa a pral ede w vin yon patisipan
ki pi enfome epi ki pi aktif nan edikasyon pitit ou a.

Kesyon moun poze souvan

» Poukisa pitit mwen an ap pase egzamen

an ?

Egzamen Eta Nouyok yo fét pou mezire fason elév yo te
metrize kék aptitid ki nesesé epi pou siveye efikasite
pwogram enstriksyon yo.

Byenke pase yon egzamen se pa s¢l fason pou mezire
konesans ak aptitid yon elév, men se yon pati vital nan
pwosesis edikatif nou an. Egzamen an ede nou evalye ni
reyisit elev la ni pwogre lekol nou yo.

Objektif egazmen an se pou :

m  mezire konesans ak reyisit jeneral yon elev
® mezire metriz yon elev genyen pou yon aptitid espesifik

m  bay lekol yo enfomasyon yo ka itilize pou evalye efikasite
pwogram edikatif yo

m  siveye pefomans lekol yo ak distri lekol yo pou yo montre
responsablite yo anve piblik la

Egzamen sa yo reflete nom elve yo fikse pou klas elemante ak
mwayen pou ede asire elév yo prepare pou lekol segonde.
Egzamen sa yo pa fét pou sevi kom baz pou fe yon elév pase
pou ale nan pwochen klas la. Elév yo dwe kontinye pase kou
y ap pran yo epi ranpli kondisyon lekol lokal yo.

» Kisa Lwa pou Pa Kite Ankenn Timoun

Deéyeé (No Child Left Bebind Act — NCLB)
aye?
NCLB se yon lwa federal ki egzije pou tout elév ki nan

chak lekol piblik ak distri satisfé nom aprantisaj Lang
angle ak matematik Eta a fikse.

Yo te pase lwa NCLB an nan ane 2001. Objektif Iwa sa a se
pou amelyore kalite edikasyon nan tout peyi a l¢ yo ogmante
responsablite eta yo, distri lekol yo, ak lekol yo genyen sou
z¢pol yo. Nan lejislasyon sa a, tout eta yo ki resevwa lajan nan
men gouvenman federal la egzije pou elév ki nan klas 3yem
ane jiska 8yém ane pase egzamen

— menm elev ki gen andikap — nan lang anglé ak nan
matematik pou yo ka mezire pwogre yo chak ane.

Egzamen sa yo dwe aliyen ak Nom Aprantisaj Eta Nouyok yo.
Yo pral sevi ak enfomasyon yo kolekte nan rezilta egzamen

yo pou detemine si lekol yo ak distri yo ap fé pwogre anyel ki
adekwa pou rive atenn nom eta a fikse.

Ki kalite repons yo mande pou elév yo
bay ?
Egzamen yo mande pou elév yo montre konpetans

debaz yo genyen nan lang anglé ak nan matematik epi
pou yo aplike konesans ak konpetans yo te aprann yo.

Elév yo montre konesans yo ak aptitid yo ni nan lang angle

ni nan matematik I¢ yo reponn yon gwo varyete kesyon ki
aliyen ak Nom Aprantisaj Eta Nouyok la. Nan kek ka, elev yo
chwazi repons ki korek la pami kat chwa. Nan Iot ka, elév yo
oblije ekri yon repons.

Pou egzamen lang angl¢ a, yo teste elév yo sou kapasite yo
genyen pou fe lekti, pou yo koute, epi pou yo ekti l¢ yo li ept
yo koute kek pasaj epi yo reponn kek kesyon ki baze sou
pasaj sa yo.

Pou egzamen matematik lan, elév yo rezoud kek pwoblem epi
yo montre konpreyansyon yo genyen sou konsep ak pwosedi
fondamantal yo. Souvan yo dwe sipote repons yo le yo
montre etap yo te itilize pou rezoud pwoblém lan epi l¢ yo
cksplike pwosesis ak konsép matematik yo te itilize.



» Kilé yo bay egzamen yo epi konbyen tan

yo pran ?
Yo bay egzamen yo nan mwad janvye epi nan mwad
mas.

Tout elev Eta Nouyok yo ki nan klas 3yém ane jiska 8yeém ane
pase egzamen lang anglé a nan mwad janvye epi egzamen
matematik la nan mwad mas. Peryod egzamen yo dire apepre
de inedtan edmi a twa zedtan sou yon peryod de jiska twa jou,
toudepan de klas la.

Kouman pou m fé konnen egzamen sa yo
se mezi ki apwopriye pou Nom Aprantisaj
Eta Nouyok la ?

Yo te devlope epi evalye egzamen timoun ou yo pran yo
avek anpil atansyon.

Anpil edikate ak chéche nan
Eta Nouyok te fé egzamen
apwofondi sou chak kesyon
egzamen an, epi yo te
apwouve s¢lman kesyon
egzamen an yo te jije ki
meye kalite epi ki aliyen ak
Nom Aprantisaj Eta
Nouyok la.

Yo te teste kesyon egzamen
yo sou elev yo, ikonpri elev
ki gen andikap, nan sal klas
nan Eta Nouyok pou asire
enstriksyon yo kle epi yo fasil pou suiv, materyel la enteresan
pou elév yo, epi egzamen yo se endikate fyab reyisit elev la.

Byenke egzamen yo prezante yon defi pou elev yo, men grafik
ak tablo yo, piblisite, atik, ak istwa nan jounal reyel yo estimile
elév epi yo reflete lekti yo fé chak jou.

» Kiyés ki pral korije egzamen yo ?

Pwofes¢ Eta Nouyok yo resevwa fomasyon pou korije
egzamen yo.

Pwofese-korekte yo resevwa fomasyon apwofondi epi yo
siveye yo pou konsistans nan fason yo korije ak
konpreyansyon yo genyen sou gid pou korije yo. Fomasyon sa
a pa selman asire egzaktitid not elev yo resevwa, men tou li
bay pwofese¢ Eta Nouyok yo opotinite pou yo vin pi familye
ak nom elve pefomans yo atann de elev yo.

Ki sa ki pral genyen nan rapo sou not yo ?

Rapo sou not lang anglé ak matematik yo retounen nan
lekol yo epi yo genyen enfomasyon sou fason pitit ou an
te fé nan egzamen yo.

Yo montre enfomasyon sa a nan de grafik. Premye grafik la
montre pefomans jeneral pitit ou an nan egzamen yo ki baze
sou yon seti nivo pefomans ki ant 1 ak 4. Chak nivo kleman
dekri nan rapo not lan.

Dezyem grafik la montre not Endeks Pefomans Nom
(Standards Performance Index — SPI) lan Not sa a endike
relativman kote pitit ou a fo ak kote li gen lakin nan sije yo te
ba 1l egzamen sou li yo konpare ak Nom Aprantisaj Eta
Nouyok lan.



> Eske elév yo ap aprann sa yo te anseye yo ?

Pwogram Egzamen Eta Nouyok lan ede detémine
pwogre elév yo ap fe.

Rezilta egzamen yo bay elev la, pwofese a, ak paran an yon
rapo objektif sou fos ak lakin chak elév nan yon varyete
domen konpetans. Rezilta egzamen sa yo bay pwofes¢ yo,
lekol yo, ak distri lekol yo enfomasyon yo ka itilize pou yo
amelyore anséyman yo epi pou yo ofti ¢d siplemante pou elev
ki bezwen li.

Kouman pou m fé konnen si lekol pitit
mwen an satisfé Nom Aprantisaj Eta
Nouyok lan ?

Lekol yo ak distri lekol yo resevwa kané n6t — menm
jan ak elév yo.

“Kane Not” Lekol ak Distri Eta Nouyok lan se rapo anyel ki
bay enfomasyon sou péfomans lekol yo ak distri lekol yo
kanta fason y ap ede elev yo satisfé nom aprantisaj la.

Ou ka jwenn kopi Kane Not Eta Nouyok la pou tout lekol
piblik ak distri yo nan http:/Avww.nysed.gov.

> Eske genyen kék adaptasyon yo fé pou

elév ki gen konpetans limite ann anglé ka
pase egzamen an ?

Genyen kek adaptasyon yo apwouve pou elev ki gen
konpetans limite (limited-English-proficient — LEP)
nan pifé egzamen Eta Nouyok yo.

Nivo elemante ak nivo mwayen
egzamen matematik eta a disponib
an chinwa, kreyol ayisyen, koreyen,
ris, ak panyol. Si yon egzamen pa
disponib nan lang pitit ou a li, lekol
la ka bali yon entepret.

Pou egzamen lang anglé a, kek
adaptasyon pou elev LEP yo ka enkli
tan siplemante, lokal separe pou yo
pase egzamen an, ak itilizasyon glos¢
bileng.

Eske genyen adaptasyon yo fé pou elév ki
gen andikap yo ?
Yo fé kék adaptasyon selon bezwen endividyeél elév yo.

Pandan egzamen an, yo dwe f¢ kek adaptasyon pou elev ki
gen andikap yo. Se Komite sou Edikasyon Espesyal ki
rekomande adaptasyon sa yo epi yo espesifye adaptasyon yo
nan Pwogram Edikasyon Endividyalize (Individualized
Education Pwogram — IEP) chak elév oswa nan Plan
Adaptasyon Seksyon 504 li a (504 Plan).

Yo pa pemet kek adaptasyon nan egzamen an pou kek
seksyon nan egzamen an paske adaptasyon sa yo ta va chanje
sa egzamen an ap mezire. Pa egzanp, si pou ta li posyon nan
egzamen lang anglé a pou yon elév epi egzamen an se pou
mezire konpetans elév la nan lekti sa pa ta yon adaptasyon ki
akseptab pou egzamen an.

Elév ki gen andikap yo epitou ki se elev LEP (elev ki limite
nan angle) pral resevwa ni adaptasyon pou IEP ni adaptasyon
pou LEP ki apwopriye pou egzamen Eta a.



Aprantisaj komanse lakay

Nom Aprantisaj Eta Nouyok la mande pou elev yo genyen
yon konesans pratik sou sijé¢ yo epi pou yo aplike konesans sa
a nan aktivite ki f¢ sans nan nivo eskol¢. Pwogram Egzamen
Eta Nouyok lan pral mande yo pou yo demontre konesans ak
aptitid yo bezwen pou yo rezoud pwoblem reyel — konesans
ak aptitid ou ka ede amelyore atrave aktivite ak konvesasyon
toul¢jou nan kay la.

Le w anseye pitit ou a pou 1 double yon reset, enteprete yon
kat jeyografik, eksplike yon atik nan yon jounal, oswa predi
fen yon istwa, w ap ede pitit ou a analize siyifikasyon bagay li
te tande, li, oswa gade. Chak fwa ou mande pitit ou a pou 1
cksplike yon enfomasyon — keseswa apati yon grafik, desen
anime, oswa nouvel — w ap ede pitit ou a devlope konpetans
li bezwen pou 1 reyisi lekol ak nan egzamen sa yo.

Lekol piblik Eta Nouyok yo envite w pou jwe yon wol aktif
nan edikasyon pitit ou ni lakay ni nan lekol la. Patisipasyon
aktif ou ka pemet pitit ou a toujou prezan lekol, fe bon not
nan egzamen yo, epi gen plis chans pitit ou a pral kontinye
monte nan klas siperye.

Ki jan paran yo ka ede

Paran yo ka jwe yon wol enpotan nan ede timoun yo byen
travay lekol epi pou yo prepare yo pou egzamen sa yo.

Men kek bagay ou ka fe :

m Pale ak pwofese¢ pitit ou a.
Le w konnen pwofese pitit ou a se yon ekselan fason pou
rete byen enfome sou fason pitit ou ap travay lekol. Le¢ w
asiste konferans paran-pwofese yo ak aktivite nan lekol la
se yon bon fason pou mentni kominikasyon regilye ak
pwofese pitit ou a.

m  Bay sipo w pandan tout ane a.
Asire w pitit ou a rive nan lekol la tou pare pou I aprann,
li ale lekol regilyeman, epi li fe tout devwa li yo. Poze pitit
ou a kesyon sou travay li nan lekol la, bay ti konpliman
tanzantan.

m  Ankouraje bon abitid travay.
Ou ka ede pitit ou a aprann bon abitid travay ni lakay ni
nan lekol la. Eksplike enpotans pou I suiv direksyon avek
anpil atansyon, evite er¢ akoz neglijans, epi tyeke travay li
pou asire li byen fet.

m  Prezante yon atitid pozitif anvé egzamen yo.
Fé pitit ou a konnen ou gen konfyans nan kapasite li.
Eksplike 1 gen kek kesyon ki ka difisil, men sa pa fé anyen
si gen kek 1ot elev ki fini bone. Fe¢ pitit ou a konnen se pa
yon pwoblém pou | kontinye nan pwop vites pa li.

m Asire w pitit ou a prepare fizikman nan jou li pral
pran egzamen an.
Pou yon elév pran yon egzamen sa mande tout atansyon 1,
kidonk pitit ou a dwe byen domi nan sware anvan
egzamen an. Asire w pitit ou a pran yon ti dejene ki
anfom ak yon manje midi ki nourisan.



Egzamen lang angle a

10

Yo administre egzamen lang angle a
nan de oswa twa sesyon toudepan
de klas la. Egzamen an enkli pasaj
liter¢ ak pasaj enfomasyonel epi li
mezire konpetans ak konesans ki
espesifye nan Nom Aprantisaj Lang
Angle a.

Elev yo li ni pasaj literé ni pasaj
enfomasyonel epi yo reponn kesyon ki teste konpreyansyon
yo sou lekti yo fé a. Epitou yo koute yon pasaj kout epi yo
reponn sou sa yo tande, konsa yo demontre konpreyansyon
yo sou sa yo koute a.

Yo pral mande elév yo pou yo tire konklizyon, konpare epi fe
kontras ak enfomasyon ak lide, enteprete siyifikasyon, epi
eksplike relasyon koz-efe. Nan klas 4yém ane, 6yem ane, ak
8yem ane, yo pral bay elev yo not sou konpetans yo nan
itilizasyon ekriti pou kominike ide ak enfomasyon efikasman,
ak fason yo byen konstwi fraz yo, otograf, grame, ak vokabile.
Nan klas 3yem ane, 5yem ane, ak 7yém ane, yo pral bay elev
yo travay koreksyon pou evalye aptitid yo pou yo ekri.

Egzamen lang anglé a genyen kesyon nan yon varyete foma,
ikonpri kesyon chwa miltip, kesyon pou bay repons kout, ak
kesyon ki mande repons detaye, ansanm ak travay koreksyon.

Pou kesyon chwa miltip yo, elev yo chwazi repons ki korek la
nan kat chwa repons. Pou kesyon ki mande repons kout ak
repons detaye, elev yo ekri yon repons pou yon kesyon ouve.
Yo bay not pou repons detaye yo pou ekriti ansanm ak pou
konpreyansyon lekti. Pou travay koreksyon an, elév yo oblije
korije epi revize yon ti redaksyon tou kout.

Paj ki pral vini yo montre kek egzanp sou kalite kesyon ki pral
paret nan egzamen pou chak klas.

Egzanp kek kesyon lang anglé a

Ou ka jwenn téks konplé ak repons tip kesyon sa yo, ansanm
ak tip kesyon ak repons siplemante nan Introduction to the
Grades 3-8 Testing Program in English Language Arts and
Mathematics (Entwodiksyon nan Pwogram Egzamen pon Klas 3-8
nan Lang Angle ak nan Matematik) nan

http://www.emsc.nysed.gov/3-8.

Klas 3yém ane

Chwa miltip

Elev la li yon istwa sou yon ekirey (chipmunk) ki remake zanmi
bet li yo mete pantalon ki gen pye yo woule. Li mande chak bet
poukisa, men peson pa seten pouki rezon yo adopte nouvo stil
la. Ansuit li mande Ous (Bear) epi li di li woule pye pantalon yo
pou yo ka pa mouye l¢ 1 ap travéese larivye a. Ansuit elev la
chwazi repons ki pi apwopriye pou kesyon sa yo.

According to the story, which animal started the new style?
A Bear

B Beaver
C Rabbit
D Squirrel

Travay Koreksyon

Yo bay elev la yon paragraf epi yo mande 1 pou 1 korije fot
nan anplwa let majiskil ak ponktiyasyon.

Here is a paragraph a student wrote. The paragraph has some
mistakes in capital letters and punctuation. Some sentences may
have no mistakes. There are no mistakes in spelling.

Read the paragraph, and find the mistakes. Draw a line through
each mistake in the paragraph. Then write the correction above it.

Winter is a fun season. It snows a lot where
i live. I like to play in the snow. My Brother
likes to play in the snow, too. We make
snowballs and snow houses. when it gets dark, we
go inside, but we know we can go out again the
next day?

11

Klas 4yém ane

Repons kout
Elév la li yon atik sou itilite kat jeyografik ki genyen paragraf

saa:

You can use different maps to find
different kinds of facts. A road map shows
you how to find your way. Other maps show
which crops are grown in different places.
Maps can show how many people live in
different places. Some maps show what the
weather is like. Some maps tell you about
the land. These maps might show mountains
or tell how high the land is above sea
level.

Ansuit elev la ranpli rezo saa:

Klas 5yém ane

Repons kout

Elév la li yon powem sou yon moun k ap flote sou yon rivye.
Ansuit elev la dekri siyifikasyon yon fraz espesifik nan powem
lan.

What is the “right place” mentioned in the title of the poem? Use
details from the poem to support your answer.

What are four different kinds of facts you can learn from maps?
Write your answer in the empty circles of the web below.

Facts From

Travay Koreksyon

Yo mande elév la pou 1 korije yon pasaj tou kout.

Here is a report a student wrote. There are some mistakes in the
paragraph. Some sentences may have more than one mistake,
and other sentences may contain no mistakes at all. There are
no mistakes in spelling.

Read the paragraph and find the mistakes. Draw a line through
each mistake in the paragraph. Then write the correction
above it.

Last weekend, my family and I went to the new
aquarium downtown. It is one of the most largest
aquariums in the state. When we first arrive at
the aquarium, we saw real otters sharks, and
penguins. Then we went to the aquarium’s Theater
and saw a show called “The amazing Oceans.” I
learned about different oceans across the world
and about interesting creatures that lives in
those oceans. It was so much fun to visit the
aquarium. I can’t wait to go back!

13

Klas 6yém ane

Repons detaye

Elev la li yon pasaj konseénan yon fanm afriken ameriken, yon
ansyen esklav, ki pran wout li pou 1 mache nan tout peyi a nan
epok Ge Sivil la pou 1 pale kont esklavaj epi konsénan dwa
fanm. Ansuit elev la ekri yon disetasyon sou rezon ki fe fanm
lan te deside chanje non li.

Klas 7yém ane

Elév la li yon atik yon moun ki te vwayaje al nan peyi Nepal
te ekri, epi moun nan te retounen ak kat bagay ki gen
enpotans espesyal. Ansuit elév la reponn kesyon sa yo.

Chwa miltip

Why do you think Sojourner Truth changed her name from the
one she was given when she was born? Was her choice of name
a good one? Write an essay in which you explain why Sojourner
Truth changed her name, what that name represented to her,
and whether the name was a good choice. Use details from the
article to support your answer.

In your answer, be sure to include:

why Sojourner Truth changed her name

what her new name represented to her
whether her new name was a good choice
details from the article to support your answer

Check your writing for correct spelling, grammar, and
punctuation.

Why did the author most likely write the article?

A to encourage readers to be friendly to others

B to describe souvenirs brought back from Nepal

C to teach readers how to prepare for hiking trips

D to explain a lesson learned while traveling in Nepal

Repons kout

In the chart below, write the reason each object is special to the
author.

Object Why It Is Special

Sherpa walking stick

Tall walking stick

Yak bell

15

Klas 8yém ane

Elév la li yon atik konsénan yon fanm yo rele Enkoulab Molly
Brown, youn nan sivivan Titanik lan. Ansuit elev la reponn
kesyon sa yo.

Repons kout

The chart below lists information from two tall tales about Molly
Brown. Using information from the article, complete the chart by
explaining which part of the tall tale was true and which was
made up.

Tall Tales About What Was
Molly Brown CRTE L LS I Made Up
1. Molly Brown

traveled west in a
prairie schooner
that was robbed by
Jesse James.

2. Molly Brown,
while dressed only
in her underwear,
took command of a
lifeboat as the
Titanic sank.

Repons detaye

The author of “The Unsinkable Molly Brown” writes that Molly
Brown was so famous that people wrote tall tales about her. Why
do you think people were so interested in her? Do you think her
fame was deserved? Write an essay in which you explain your
opinion of Molly Brown. Use details from the article to support
your answer.

In your answer, be sure to tell:

¢ why Molly Brown was so famous

o whether Molly Brown deserved to be famous
e logical reasons to support your opinion

o details from the article to explain your answer

Check your writing for correct spelling, grammar, and
punctuation.

Egzamen matematik la

Yo bay egzamen matematik
la an de oswa twa sesyon,
toudepan de klas la. Kesyon
chwa miltip yo mezire aptitid,
konsep, ak pwosedi

: ey -5 fondamantal yo. Kesyon

- . # & repons kout yo ak kesyon

. ~ 4 repons detaye yo mande pou
elév yo sipote repons yo l¢ yo montre travay yo oswa yo
cksplike kouman yo fe rive jwenn repons yo.

Kesyon ki mande pou elév yo montre solisyon yo jwenn yo,
oswa pou eksplike matematik yo te itilize a, mezire
konpreyansyon elev la genyen sou pwosedi matematik yo ak
estrateji yo itilize pou yo rezoud pwoblem yo.

Nan egzamen matematik la, elev yo dwe

m  konprann ki sa chak kesyon ap mande
m  konnen epi eksplike fe ak definisyon yo
m chwazi, aplike, epi moditye pwosedi yo
m li epi enteprete grafik ak tablo yo

m rekonet, enteprete, epi aplike siy, senbol, ak mo yo itilize
pou reprezante konsep yo

Kek kesyon pral mande pou itilize zouti pou mezire tankou
reg, konte, blok model, ak rapote. Yo pral bay elev yo zouti sa
yo pandan egzamen an.

Yo sevi ak kalkilatris nan klas 7yém ane ak 8yem ane pou
kesyon ki mande repons kout ak kesyon ki mande repons
detaye selman. Kesyon sa yo mande pou gen yon kalkilatris
syantifik. Elev yo pa dwe sevi ak kalkilatris pou lot sesyon
egzamen klas 7yém ane ak 8yém ane yo oswa pou klas 3yem
ane jiska 6yém ane yo paske egzamen sa yo evalye konpetans
elev la nan domeén kalkil.

Paj ki pral vini yo montre kek egzanp sou kalite kesyon ki pral
parct nan egzamen pou chak klas.

17

Egzanp kek kesyon matematik

Ou ka jwenn téks konplé ak repons tip kesyon sa yo, ansanm
ak tip kesyon ak repons siplemante nan Appendix B Sample
Mathematics Questions (Apenndis B Egzanp Kesyon Matematik) nan
http: //www.emsc.nysed.gov/3-8.

Klas 3yém ane

Chwa miltip

Repons detaye

Sam ak Jenna t ap ekonomize peni. Sam genyen 232 peni, epi
Jenna genyen 151 peni. Konbyen peni Sam genyen anplis pase
Jenna ?

A 71
B 81
C 121
D 181

Piktogram ki anba a montre kantite liv elév nan senk klas diferan
te li nan mwad janvye a.

LIV YO TE LI NAN MWAD JANVYE

Pwofese klas la Kantite liv

Madan Smith o000

Mesye Johnson OooooOooao

Mis Carpenter oo0000
Mesye Grey OO0 KLE
Mis Oliver OO0ooQgaog O =5Liv

Pati A
Klas ki pwofese ki te li egzakteman 20 liv ?

Repons

Pati B

Konbyen liv an plis klas mesye Johnson lan ta oblije li pou ka fé
yon total 50 liv ?

Montre travay ou.

Repons liv

Klas 4yém ane

Repons kout

Anna ap eseye ekonomize lajan konsa li mete biyé yon dola nan
yon bokal chak mwa. Tablo ki anba a montre kantite total biyé
yon dola yo nan bokal la alafen chak mwa.

BIYE YON DOLA LI EKONOMIZE

Kantite Kantite biye
mwa yon dola
1 3
2 6
3 9
4 12

Si li kontinye fé menm bagay la, konbyen biyé yon dola Anna
pral genyen nan bokal la alafen sét mwa ?

Montre travay ou.

Repons biyé yon dola

Klas 5yém ane

Repons detaye

Nan premye jou nan chak mwa, Suzanne anrejistre I€ soley la
leve nan Albani, Nouyok. Li itilize grafik lineyé ki anba a.

LE SOLEY LA LEVE NAN ALBANI, NY
&:00

< 7:30
é 7:00
5 6:320
< 6:00
= 530
5:00

1jan 1fev 1mas 1avr
Dat

Pati A
Nan apepre ki lé soley la te leve le premye avril ?

Repons dimaten

Pati B
Nan ki dat soléy la te leve a 6:30 dimaten ?

Repons

Pati C

Selon grafik la, dekri chanjman nan lé soley la leve pandan twa
premye mwa nan ane a.

Klas 6yém ane

Chwa miltip

Klas 7yém ane

Chwa miltip

W ap jwenn volim yon silenn ki gen reyon r ak woté w lé itilize
fomil ki anba a.

r=3sm

0

w=8sm

v Volim silenn lan =t w

Ki volim silenn lan ?
A 24xn
B 48=x
C 72=n
D 96xn

Yon syantis mezire mas yon woch epi li jwenn li mezire 0.16
kilogram. Ki mas woch lan an gram ?

A 16
B 16
C 160
D 1600

Repons detaye

Repons kout

Dyagram ki anba a montre de vwal nan yon vwalye. Vwal yo se
triyang ki sanblab.

4.

10 pye

4 pye
Ki woté vwal ki pi gwo a ?
Montre travay ou.

Repons pye

Tablo ki anba a montre ki ti dejene 20 kamarad Emily yo pi
renmen.

TI DEJENE YO PI RENMEN

Manje yo Kantite
pi renmen kamarad
Sereyal 9
Ze 5
Sosis 4
Lot 2

Itilize yon rapote pou fé yon grafik sék anba a pou afiche done a.
Montre travay ou.

Asire w ou

e mete tit sou grafik sék ou an
o mete etikét sou chak seksyon grafik sék ou an

Klas 8yém ane

Chwa miltip

Pri nomal yon CD se 18 dola. Siy ap vann CD a ak yon rabe
15% pri ndmal la, pou ki priy ap vann li ?

A $2,70
B $15,30
C $16,20
D $16,50

Repons detaye

Triyang PQR trase sou kadriyaj ki anba a.

¥

P

>

R Q

[TV O - )

1

_:—6—5-1—3—2—113 123 45€E°°
-3
-3
. |
=5
&

Pati A

Sou kadriyaj anwo a, desine imaj A PQR ki reflete sou aks x lan.

Mete etikét sou some P’', Q', ak R".

Sou liy ki anba yo, eksplike ki jan ou te deside ki kote pou
lokalize P'.

Pati B

Sou kadriyaj anwo a, desine imaj A P'Q'R'ki reflete sou aks y
lan. Mete etikét sou somé P", Q", ak R".

Glose tem egzamen yo itilize nan gid sa a

Esé sou teren an

Yon vésyon prelimine yon egzamen, yo administre pou ka
kolekte done konsénan kesyon egzamen yo. Yo bay elev yo
egzamen an — ikonpri elev ki gen andikap — nan kek lekol
yo chwazi. Yo chwazi lekol sa yo pou yo ka bay yon
echantiyon reprezantatif popilasyon elév ki nan eta a.

Kesyon chwa miltip

Yon kesyon egzamen kote yon eleév chwazi, olye pou | ekri,
yon repons. Elev yo chwazi repons korek la pami kat chwa
repons.

Kesyon repons detaye

Yon travay kote elév yo oblije ekti yon repons pou yon
kesyon olye pou yo chwazi pami plizye repons. Nan egzamen
lang angle a, kesyon ki mande repons detaye yo oblije elev la
ekri yon disetasyon kout ki baze sou yon pasaj yo te tande
oswa yo te li. Nan egzamen matematik lan, kesyon ki mande
repons detaye yo genyen pati miltip ki mande pou elév yo
montre ki jan yo fé rive jwenn repons yo a.

Kesyon repons kout

Yon travay kote elév yo oblije ekri yon repons kout pou yon
kesyon olye pou yo chwazi pami plizye repons.

Konpetans Limite ann Angle (LEP)

Elev ki pale nenpot lang kom lang natif natal yo eksepte angle.

Yo ka fé adaptasyon espesyal pou egzamen an pou elev sa yo
nan sal klas la epi pandan egzamen an.

Konseéy Administrasyon Inivésite Eta Nouyok

Administrasyon Inivesite Eta Nouyok la, ki te etabli an 1784,
fome antite edikasyon eta ki pi ansyen, ki kontinye jiska
prezan Ozetazini. Manm konsey administrasyon an responsab
pou sipévizyon jeneral tout aktivite edikatif nan Eta a, li
prezide sou Inivesite a ak Depatman Edikasyon Eta Nouyok.

Nom Aprantisaj Eta Nouyok
Eta a preskri deskripsyon sou sa elév yo dwe konnen epi dwe
kapab fe nan diferan domen epi nan diferan nivo eskole yo.

Pa Kite Ankenn Timoun Deyé (NCLB)

Lwa federal vize pou amelyore kalite edikasyon nan tout peyi
a le yo ogmante responsablite eta yo, distri lekol yo ak lekol
yo genyen. Lwa a mande pou tout eta yo ki resevwa lajan nan
men gouvenman federal la dwe fe elév ki nan klas 3yem ane
jiska 8yem ane pase egzamen — menm elev ki gen andikap
— nan lang anglé ak nan matematik pou yo ka mezire pwogtre
yo chak ane.

Pwogram Edikasyon Endividyalize (IEP)

Yon plan edikatif pou nenpot elev ki gen andikap pou aprann.

Yon IEP se yon modifikasyon nan nom pwogram edikasyon
an epi li genyen enstriksyon ki fet de fason espesyal selon
bezwen akademik, sosyal, ak konpotmantal inik elev la.

Travay koreksyon

Yon travay kote elev yo oblije korije epi revize yon ti
redaksyon tou kout.

Pou plis enfomasyon

Si w vle konnen plis enfomasyon konsénan sije espesifik ki
gen rapo ak pwogram egzamen pou klas 3yem-8yem ane,
tanpri vizite sit entenet sa yo :

Nouvel ki pi resan sou egzamen klas 3yém-8yém ane

http: //www.emsc.nysed.gov/3-8/home.html

Resous pou paran Depatman Edikasyon Eta Nouyok lan

http://usny.nysed.gov/parents

Biwo Evalyasyon Eta a

http: //www.emsc.nysed.gov/osa

Biwo Pwogram ak Sipo Edikatif

http://www.emsc.nysed.gov/cis/home.html

Enfomasyon sou itilizasyon kalkilatris

http: //www.emsc.nysed.gov/3-8/7-8calculators.htm

Enfomasyon jeneral sou adaptasyon pou egzamen yo

http: //www.vesid.nysed.gov/specialed /publications/policy
testaccess/guide.htm

